
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՀՈՒԼԻՍԻ 3-Ի N 737-Ն, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՀՈԿՏԵՄԲԵՐԻ 30-Ի N 1183-Ն ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ՀՈՒԼԻՍԻ 28-Ի N 1177-Ն ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
 
	1. ՀՀ վարչապետի աշխատակազմի քաղաքացիական ծառայության գրասենյակ

	1. Նախագծի 1-ին կետով առաջարկվում է Կառավարության 2014 թվականի հուլիսի 3-ի N 737-Ն որոշման N 1 հավելվածի «ՍՈՑԻԱԼԱԿԱՆ ՈԼՈՐՏ» բաժնի 24.2-րդ կետը շարադրել նոր խմբագրությամբ, որի արդյունքում միջավայրային գործոնները գնահատող մասնագետի պաշտոնը նախատեսվում է փոխարինել սոցիալական սատարողի պաշտոնով: 
Ներկայացված առաջարկության համար նշվում է մասնավորապես հետևյալ հիմնավորումը. (...) ՀՀ կառավարության ստանձնած՝ անապահովության գնահատման նոր համակարգի ներդրման շրջանակներում ևս պետք է տնայցեր իրականացվեն կենցաղային միջավայրի գնահատման նպատակով, առաջացել է անհրաժեշտություն միջավայրային գործոն գնահատող քաղաքացիական աշխատանք կատարող մասնագետներին ներգրավել այս գնահատման գործընթացում։ Սակայն միաժամանակ հաշվի առնելով, որ գնահատման գործառույթները սոցիալական աջակցության ոլորտը կարգավորող օրենսդրության շրջանակներում սոցիալական աշխատողից բացի կարող է իրականացնել նաև սոցիալական սատարողը` անհրաժեշտություն է առաջացել միջավայրային գործոն գնահատող քաղաքացիական աշխատանք կատարող մասնագետներին վերանվանել «սոցիալական սատարողներ»։ Սա հնարավորություն կտա Ծառայությանը սոցիալական ոլորտում առավել մրցունակ մասնագետներ ներգրավել։
	Վերը ներկայացվածի կապակցությամբ հարկ ենք համարում նախ անդրադառնալ «Հաշմանդամություն ունեցող անձանց իրավունքների մասին» օրենքով սահմանված՝ միջավայրային գործոնների հասկացությանը, որի համաձայն՝ միջավայրային գործոնները միջավայրի ֆիզիկական և սոցիալական գործոններն են, որոնք ազդեցություն են թողնում անձի և կենսագործունեության բոլոր ոլորտներում նրա մասնակցության վրա.
	ա. ֆիզիկական միջավայր՝ անձին շրջապատող նյութական աշխարհն իր բոլոր դրսևորումներով (այդ թվում՝ ֆիզիկական, տեղեկատվական և հաղորդակցական), բնակության և գործունեության այն վայրը, որտեղ անձն ապրում է, կրթվում, աշխատում, տեղաշարժվում և կազմակերպում իր անձնական և հասարակական կյանքը,
	բ. սոցիալական միջավայր՝ անձին շրջապատող և նրա գոյության ու գործունեության հասարակական (այդ թվում՝ հասարակության վերաբերմունքը), տնտեսական, սոցիալական, մշակութային, հոգևոր պայմանների ամբողջությունը.
	Կառավարության 2022 թվականի դեկտեմբերի 15-ի «Հայաստանի Հանրապետության կառավարության 2014 թվականի հուլիսի 3-ի N 737-Ն որոշման մեջ փոփոխություններ և լրացումներ կատարելու մասին» N 1950-Ն որոշման հիմնավորման համաձայն՝ 2023 թվականի փետրվարի 1-ից փաստաթղթավարները դառնում են միջավայրային գործոն գնահատող մասնագետներ, ում պարտականության մեջ պետք է մտնի և՛ փաստաթղթավարի գործառույթը, և՛ e  ծածկագրի գնահատման գործառույթը։
	 «Սոցիալական աջակցության մասին» օրենքի (այսուհետ՝ Օրենք) 53-րդ հոդվածի 1-ին մասի համաձայն՝ սոցիալական սատարողը պարտավոր է աջակցել սոցիալական աշխատողներին՝ իրականացնելու Օրենքի 47-րդ հոդվածով նախատեսված գործառույթները (ինչպես օրինակ՝ անձի կամ ընտանիքի սոցիալական գնահատում՝ օրենքով չարգելված միջոցներով անձին կամ ընտանիքին վերաբերող տվյալների հավաքման և վերլուծման միջոցով.), այդ թվում` կատարելու տնայց անձի կամ ընտանիքի սոցիալական կարիքները գնահատելու, նրա սոցիալական, այդ թվում՝ ընտանեկան պայմաններն ուսումնասիրելու, սոցիալական ծառայություններ տրամադրելու և օրենսդրությամբ սահմանված այլ նպատակների համար:
	Վերը ներկայացված օրենքների դրույթների վերլուծությունից հետևում է, որ միջավայրային գործոն գնահատող մասնագետների գործառույթների շրջանակն ավելի լայն է, քան սոցիալական սատարողինը, միևնույն ժամանակ սոցիալական սատարողը սոցիալական աշխատողին աջակցող գործառույթ է իրականացում, իսկ անձի կամ ընտանիքի սոցիալական գնահատումը սոցիալական աշխատողի գործառույթ է հանդիսանում: Հետևաբար սոցիալական սատարողի կողմից չեն կարող իրականացվել այն գործառույթները, որոնք վերապահված են միջավայրային գործոն գնահատող մասնագետներին:
	Ընդունվել է։ 
Նախագծի 3-րդ կետը և հիմնավորումը խմբագրվել են: 
Ֆունկցիոնալության գնահատման գործընթացի իրավակիրառ պրակտիկան ցույց է տալիս, որ «միջավայրային գործոնների «e» ծածկագրերը համապատասխան որակիչներով կարող են գնահատել միայն համապատասխան մասնագետները՝ տվյալ դեպքում՝ հարբժշկական ծառայություն մատուցող մասնագետները։ Իսկ սոցիալական սատարողները կլրացնեն  «Անձի ֆունկցիոնալության գնահատման մասին» օրենքի 6-րդ հոդվածի 1-ին մասի 3-րդ կետով նախատեսված մեթոդական ուղեցույցերով սահմանված՝ միջավայրային գործոնների գնահատման հարցաթերթը, որն արդյունավետ կարող է լրացվել տունայցի կամ անձի գտնվելու վայր այցելելու միջոցով։ Հարցաթերթը կարևոր տեղեկություններ պարունակող փաստաթուղթ է անձի ֆունկցիոնալության գնահատման ամփոփագիրը և միջավայրային գործոնները համապատասխան որակիչներով գնահատելու համար։



	2. Սոցիալական սատարողի համար առաջարկվող գործակցի վերաբերյալ Քաղաքացիական ծառայության գրասենյակի ներկայացրած դիտողությունների վերաբերյալ Նախագծի ամփոփաթերթում արված մեկնաբանությունների կապակցությամբ պետք է նշել, որ նախագծով առաջարկվող փոփոխությունները գործող աշխատողների նկատմամբ կիրառելու պարագայում այն կհանդիսանա աշխատանքի էական պայմանի փոփոխություն, որի վերաբերյալ կարգավորումները սահմանված են Աշխատանքային օրենսգրքի 105-րդ հոդվածով: Աշխատանքային օրենսգրքի 105-րդ հոդվածով սահմանված կարգով աշխատանքի էական պայմանի փոփոխությունը «վատթարացնող նորմ» չի կարող հանդիսանալ:
Ի լրումն սոցիալական սատարողի համար առաջարկվող գործակցի վերաբերյալ Քաղաքացիական ծառայության գրասենյակի ներկայացրած դիտողությունների՝ հարկ է նշել նաև, որ սոցիալական աշխատողները (որոնց աջակցելու են սոցիալական սատարողները) դասակարգված են քաղաքացիական ծառայության մասնագիտական խմբի պաշտոնների 3-րդ կամ 4-րդ ենթախմբերում, որոնց հիմնական աշխատավարձի հաշվարկման նվազագույն գործակիցը «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի N 9 հավելվածի համաձայն սահմանված է համապատասխանաբար՝ 2․66 և 2․28, ուստի սոցիալական սատարողի համար առաջարկվող գործակիցը այս առումով ևս ընդունելի չէ։
	Ընդունվել է ի գիտություն:
Նախագծի ընդունման դեպքում միջավայրային գործոն գնահատող մասնագետները շարունակելու են իրականացնել ներկայիս գործառույթների գերակշիռ մասը և կատարելու են լրացուցիչ աշխատանք: Ուստի «վատթարացնող նորմ» կհանդիսանա սոցիալական սատարողի համար դրույքաչափի «1.80» գործակցի սահմանումը՝ առավել ևս, որ գործառույթն իրականացնող մասնագետների գերակշիռ մասն ունեն բարձրագույն կրթություն:

	2. ՀՀ վարչապետի աշխատակազմի սոցիալական հարցերի վարչություն
	25.1 2.2024

	
	N 02/11.4/40388-2024

	1. Նախագծով նախատեսվում է սոցիալական ոլորտի քաղաքացիական աշխատանք կատարող պաշտոններում միջավայրային գործոնները գնահատող մասնագետի պաշտոնը փոխարինել սոցիալական սատարողի պաշտոնով:
«Սոցիալական աջակցության մասին» նոր օրենքի (24.10.2024թ. ՀՕ-414-Ն) 46-րդ հոդվածով սահմանվում են, թե ովքեր են սոցիալական սատարողները և ինչ պահանջներ են ներկայացվում վերջիններիս: Մասնավորապես.
· սոցիալական սատարողն առնվազն միջնակարգ կրթություն ունեցող, «Սոցիալական աշխատանք» մասնագիտության հատուկ ուսուցման դասընթացն ավարտած, համապատասխան վկայական ստացած և օրենսդրությամբ սահմանված կարգով հավաստագրված անձն է.
· սոցիալական սատարողները, ըստ աշխատանքն իրականացնելու կամ ծառայություններ մատուցելու մարմնի կամ կազմակերպության, լինում են՝
1) քաղաքացիական ծառայող սոցիալական սատարող.
2) պետական կառավարման և տեղական ինքնակառավարման մարմինների ենթակա կազմակերպությունների սոցիալական սատարող.
3) համայնքային ծառայող սոցիալական սատարող.
4) այլ կազմակերպությունների սոցիալական սատարող կամ անհատ ձեռնարկատեր հանդիսացող (այսուհետ՝ մասնավոր ոլորտ) սոցիալական սատարող.
5) քաղաքացիական աշխատանք կատարող սոցիալական սատարող։
«Անձի ֆունկցիոնալության գնահատման մասին» օրենքի 6-րդ հոդվածի 1-ին մասի 6-րդ կետի համաձայն՝ անձի ֆունկցիոնալության գնահատման ոլորտում Կառավարության լիազորած պետական կառավարման մարմինը հաստատում է անձի ֆունկցիոնալության գնահատման գործընթացում ներգրավված մասնագետների վերապատրաստման կարգն ու պայմանները: Նույն օրենքի 8-րդ հոդվածի 2-րդ մասով սահմանվում է, որ գնահատող հանձնաժողովների կազմում ընդգրկվում են՝
1) օրգանիզմի ֆունկցիաները և մարմնի կառուցվածքը գնահատող մասնագետները.
2) անձի գործունեությունը և մասնակցությունը գնահատող մասնագետները:
«Անձի ֆունկցիոնալության գնահատման չափորոշիչները և գործիքները հաստատելու մասին» Կառավարության 28.07.2022թ. N 1177-Ն որոշման հավելվածի 4-րդ կետի համաձայն՝ անձի ֆունկցիոնալության գնահատման նպատակով գնահատվում են հետևյալ ոլորտները՝
1) օրգանիզմի ֆունկցիաներ (նշագրվում է «b» ծածկագրով).
2) մարմնի կառուցվածք (նշագրվում է «s» ծածկագրով).
3) գործունեություն և մասնակցություն (նշագրվում է «d» ծածկագրով).
4) միջավայրային գործոններ (նշագրվում է «e» ծածկագրով):
Նույն որոշման 8-րդ կետի համաձայն՝ օրգանիզմի ֆունկցիաների «b» ծածկագրերը և մարմնի կառուցվածքի «s» ծածկագրերը գնահատում են բժիշկները, գործունեության ու մասնակցության «d» ծածկագրերը գնահատում են հարբժշկական մասնագետները, միջավայրային գործոնների «e» ծածկագրերը գնահատում են միջավայրային գործոնները գնահատող մասնագետները:
Աշխատանքի և սոցիալական հարցերի նախարարի 30.12.2022թ. N 176-Ա/1 հրամանով հաստատվել է անձի ֆունկցիոնալության գնահատման գործընթացում ներգրավված մասնագետների վերապատրաստման կարգը, որոնց պետք է մասնակցեն նաև միջավայրային գործոններ գնահատող մասնագետները:
«Հաշմանդամություն ունեցող անձանց իրավունքների մասին» օրենքի 3-րդ հոդվածի 1-ին մասի 3-րդ կետով սահմանվում է, որ միջավայրային գործոնները միջավայրի ֆիզիկական և սոցիալական գործոններն են, որոնք ազդեցություն են թողնում անձի և կենսագործունեության բոլոր ոլորտներում նրա մասնակցության վրա: Մասնավորապես.
-  ֆիզիկական միջավայր՝ անձին շրջապատող նյութական աշխարհն իր բոլոր դրսևորումներով (այդ թվում՝ ֆիզիկական, տեղեկատվական և հաղորդակցական), բնակության և գործունեության այն վայրը, որտեղ անձն ապրում է, կրթվում, աշխատում, տեղաշարժվում և կազմակերպում իր անձնական և հասարակական կյանքը,
- սոցիալական միջավայր՝ անձին շրջապատող և նրա գոյության ու գործունեության հասարակական (այդ թվում՝ հասարակության վերաբերմունքը), տնտեսական, սոցիալական, մշակութային, հոգևոր պայմանների ամբողջությունը:
Վերոշարադրվածից հանգում ենք հետևյալին.
· ստացվում է, որ պաշտոների փոփոխության արդյունքում միևնույն անձի առջև պարտավորություն է դրվելու ինչպես «Սոցիալական աշխատանքի», այնպես էլ ֆունկցիոնալության գնահատման վերապատրաստում անցնելու և հավաստագիր ստանալու,
· անհրաժեշտ է վերլուծել միջավայրային գործոններ գնահատող մասնագետի պաշտոնի անձնագրով վերջինիս համար սահմանված պարտադիր պայմանները, օրինակ՝ կրթական մակարդակը, որը սոցիալական սատարողի համար սահմանված է օրենքով՝ առնվազն միջնակարգ կրթություն ունեցող:
	Ընդունվել է մասնակի:
Նախագծի 3-րդ կետը խմբագրվել է:
Առաջարկվող վերլուծություններն արդեն կատարված են՝ միջավայրային գործոններ գնահատող մասնագետի պաշտոնի անձնագրով և սոցիալական սատարողների համար Օրենքով սահմանված պարտադիր պայմանները նույնն են:
Միաժամանակ, ՀՀ աշխատանքի և սոցիալական հարցերի նախարարի 30.12.2022թ. N 176-Ա/1 հրամանով միջավայրային գործոններ գնահատող մասնագետների համար հավաստագրում նախատեսված չէ, իսկ միջավայրային գործոններ գնահատող մասնագետների վերապատրաստումների մասով վերոգրյալ հրամանում համապատասխան փոփոխություններ նախատեսված են՝ Նախագծի ընդունումից հետո:


	2. Նախագծին կից հիմնավորման հետ կապված.
·  հղում է կատարվում «Սոցիալական աջակցության մասին» օրենքին, որն այս պահին ուժը կորցրել է և գործում է օրենքի նոր խմբագրությունը՝ 24.10.2024թ. ՀՕ-414-Ն,
· 1.1-ին բաժինն ամբողջությամբ վերանայման կարիք ունի, քանի որ հիշատակված այն միտքը, որ միջավայրային գործոն գնահատող մասնագետը իրականացնում է անձի ֆունկցիոնալության գնահատման նպատակով Ծառայություն  դիմած մինչև 18 տարեկան անձանց միջավայրային գործոնների գնահատում՝ գնահատվողի գտնվելու վայր այց կամ տնայց կատարելու միջոցով, ......, Կառավարության որոշմամբ սահմանված հատուկ դեպք է, իսկ միջավայրային գործոն գնահատող մասնագետները Կառավարության 28.07.2022թ. N 1177-Ն որոշման հավելվածի 4-րդ կետով անձի ֆունկցիոնալության գնահատման գործընթացի պարտադիր մասնագետների ցանկում են,
·  այն միտքը, որ հաստիքների փոփոխությունը պայմանավորված է Կառավարության ստանձնած՝ անապահովության գնահատման նոր համակարգի ներդրմամբ, որի շրջանակներում ևս պետք է տնայցեր իրականացվեն կենցաղային միջավայրի գնահատման նպատակով, չի ամբողջացնում փոփոխության նպատակը, քանի որ միջավայրային գործոն գնահատող մասնագետները տնայցեր և կենցաղային միջավայրի գնահատումներ չեն իրականացնում:
Ամփոփելով վերոգրյալը՝ առաջարկում ենք վերանայել նախագծով առաջարկվող փոփոխության նպատակահարմարությունը:
	Ընդունվել է:
Նախագիծը և հիմնավորումը լրամշակվել են: 


	3. ՀՀ վարչապետի աշխատակազմի անձնակազմի կառավարման վարչություն
	25.1 2.2024

	
	N 02/11.4/40388-2024

	1. Նախագծի 2-րդ կետով առաջարկվում է փոփոխություն կատարել Կառավարության 2014 թվականի հոկտեմբերի 30-ի «Հայաստանի Հանրապետության աշխատանքի և սոցիալական հարցերի նախարարության միասնական սոցիալական ծառայության համապատասխան աշխատողների այցելությունների համար վճարման կարգը սահմանելու մասին» N 1183-Ն որոշման մեջ: Այս առումով հարկ է նկատել, որ հաշվի առնելով այն հանգամանքը, որ 2024 թվականի նոյեմբերի 13-ին ուժի մեջ է մտել «Սոցիալական աջակցության մասին» նոր օրենքը, որով ուժը կորցրած է ճանաչվել «Սոցիալական աջակցության մասին» 2014 թվականի դեկտեմբերի 17-ի ՀՕ-231-Ն օրենքը, մինչդեռ N 1183-Ն որոշման նախաբանում, որպես իրավական հիմք նշված է չգործող օրենքի 17-րդ հոդվածը: Ուստի անհրաժեշտ է ընդունել օրենսդրական նոր կարգավորումներին համապատասխանող ենթաօրենսդրական իրավական ակտ:
	Ընդունվել է ի գիտություն:
««Սոցիալական աջակցության մասին» 2024 թվականի հոկտեմբերի 24-ի ՀՕ-414-Ն օրենքի կիրարկումն ապահովող միջոցառումների ցանկը հաստատելու մասին» ՀՀ վարչապետի որոշման նախագիծը ՀՀ վարչապետի աշխատակազմ է ներկայացվել N ՆՄ/ԱՀ-1-1/38061-2024 գրությամբ՝ 13.12.2024թ-ին, որով նախատեսվում է «Հայաստանի Հանրապետության  կառավարության 2014 թվականի հոկտեմբերի 30-ի N 1183-Ն որոշման մեջ փոփոխություններ և լրացումներ կատարելու մասին» ՀՀ  կառավարության որոշման նախագիծը ՀՀ վարչապետի աշխատակազմ ներկայացնել մինչև 2025 թվականի հոկտեմբերի 3-րդ տասնօրյակը:

	4. ՀՀ արդարադատության նախարարություն
	14.10.2024

	
	N /27.4/41069-2024

	1. «Հայաստանի Հանրապետության կառավարության 2014 թվականի հուլիսի 3-ի N 737-Ն, Հայաստանի Հանրապետության կառավարության 2014 թվականի հոկտեմբերի 30-ի N 1183-Ն և Հայաստանի Հանրապետության կառավարության 2022 թվականի հուլիսի 28-ի N 1177-Ն որոշումներում փոփոխություններ կատարելու մասին» ՀՀ կառավարության որոշման նախագծի վերաբերյալ առարկություններ չունենք։
	Ընդունվել է ի գիտություն:

	5. ՀՀ տարածքային կառավարման և ենթակառուցվածքների նախարարություն
	16.09.2024

	
	N ԳՍ/15.2/29759-2024

	1. Հայտնում ենք, որ «Հայաստանի Հանրապետության կառավարության 2014 թվականի հուլիսի 3-ի N 737-Ն և Հայաստանի Հանրապետության կառավարության 2014 թվականի հոկտեմբերի 30-ի N 1183-Ն որոշումներում փոփոխություններ կատարելու մասին» կառավարության որոշման նախագծի վերաբերյալ ՀՀ տարածքային կառավարման և ենթակառուցվածքների նախարարությունն առաջարկություն և դիտողություն չունի։
	Ընդունվել է ի գիտություն:

	6. ՀՀ առողջապահության նախարարություն
	10.09.2024

	
	N ԱԱ/05/26768-2024

	1. Ի պատասխան Ձեր 2024 թվականի սեպտեմբերի 5-ի թիվ ՆՄ/ԱՀ-1-1/27816-2024 գրության հայտնում եմ, որ «Հայաստանի Հանրապետության կառավարության 2014 թվականի հուլիսի 3-ի N 737-Ն և Հայաստանի Հանրապետության կառավարության 2014 թվականի հոկտեմբերի 30-ի N 1183-Ն որոշումներում փոփոխություններ կատարելու մասին» ՀՀ կառավարության որոշման նախագծի վերաբերյալ Առողջապահության նախարարությունը առաջարկություններ չունի:
	Ընդունվել է ի գիտություն:

	7. ՀՀ վարչապետի աշխատակազմի քաղաքացիական ծառայության գրասենյակ
	12.09.2024

	
	N /46.3/31270-2024

	1. Ուսումնասիրելով «Հայաստանի Հանրապետության կառավարության 2014 թվականի հուլիսի 3-ի N 737-Ն և Հայաստանի Հանրապետության կառավարության 2014 թվականի հոկտեմբերի 30-ի N 1183-Ն որոշումներում փոփոխություններ կատարելու մասին» Կառավարության որոշման նախագիծը (այսուհետ՝ Նախագիծ)՝ ստորև ներկայացվում են Քաղաքացիական ծառայության գրասենյակի դիտարկումները Նախագծի 1-ին կետով ներկայացված փոփոխության վերաբերյալ: 
	Նախագծի 1-ին կետով մասնավորապես առաջարկվում է Կառավարության 2014 թվականի հուլիսի 3-ի N 737-Ն որոշման N 1 հավելվածի 24.2-րդ կետում միջավայրային գործոններ գնահատող մասնագետի պաշտոնի փոխարեն նախատեսել սոցիալական սատարողի պաշտոնը՝ 2․00 գործակցով:
	«Սոցիալական աջակցության մասին» օրենքի 39-րդ հոդվածի 3-րդ մասի համաձայն սոցիալական սատարողը «Սոցիալական աշխատանքի» միջին կամ նախնական մասնագիտական կրթություն ունեցող և սոցիալական սատարողի մասնագիտական գործունեություն իրականացնող անձն է: Նույն օրենքի 40-րդ հոդվածի 6-րդ մասով էլ սահմանված են սոցիալական սատարողի գործառույթները:
	Սոցիալական սատարողի համար սահմանված գործառույթների, դրանց համապատասխանությունը ըստ գնահատման չափանիշների (աշխատանքի կազմակերպման և ղեկավարման պատասխանատվություն, որոշումներ կայացնելու լիազորություններ, գործունեության ազդեցություն, շփումներ և ներկայացուցչություն, խնդիրների բարդություն և դրանց լուծում), ինչպես նաև այդ պաշտոնը զբաղեցնելու համար կրթության՝ օրենքով սահմանված պարտադիր պահանջի ուսումնասիրության արդյունքում պարզվում է, որ այն համադրելի է քաղաքացիական ծառայության մասնագիտական պաշտոնների 6-րդ ենթախմբի պաշտոնների հետ, որի հիմնական աշխատավարձի հաշվարկման նվազագույն գործակիցը 1.68 է:
	Մյուս կողմից, Կառավարության 2014 թվականի հուլիսի 3-ի N 737-Ն որոշման N 1 հավելվածով 2.00 գործակից նախատեսված է Պետական եկամուտների կոմիտեում, Ֆինանսների նախարարությունում թարգմանչի, լրագրողի համար, որը պահանջում է բարձրագույն մասնագիտական կրթություն: Ոստիկանությունում 2.20 գործակից սահմանված է ավագ մասնագետի համար, իսկ Փրկարար ծառայությունում 2.00 գործակից սահմանված է տեխնիկայի և սարքավորումների բազայի պետի տեղակալի համար:
Վերոգրյալից ելնելով՝ առաջարկում ենք սոցիալական սատարողի համար նախատեսել 1.80 գործակից, որը համադրելի կլինի ինչպես քաղաքացիական ծառայության պաշտոնների համար սահմանված գործակիցների, այնպես էլ Կառավարության 2014 թվականի հուլիսի 3-ի N 737-Ն որոշման N 1 հավելվածով համադրելի պաշտոնների համար սահմանված գործակիցների հետ:
	Չի ընդունվել հետևյալ հիմավորմամբ՝
ՀՀ կառավարության 2014թ. մարտի 3-ի N 737-Ն որոշման «ՍՈՑԻԱԼԱԿԱՆ ՈԼՈՐՏ» բաժնի 24.2-րդ կետով սահմանված է հանրային ծառայության ոլորտի միջավայրային գործոն գնահատող մասնագետի պաշտոնը և դրա պաշտոնային դրույքաչափի հաշվարկման գործակիցը, որը «2» է:
Նախագծի ընդունման դեպքում միջավայրային գործոն գնահատող մասնագետները շարունակելու են իրականացնել ներկայիս գործառույթները և կատարելու են լրացուցիչ աշխատանք (սոցիալական սատարողի համար սահմանված գործառույթները): Սոցիալական սատարողի համար դրույքաչափի հաշվարկման համար առաջարկվող «1.80» գործակիցը ենթադրում է աշխատավարձի իջեցում (վատթարացնող նորմ):
Միաժամանակ հայտնում եմ, որ այս պահին միջավայրային գործոն գնահատող փաստացի մասնագետների թիվը 87 է, որից 58-ն ունի բարձրագույն կրթություն, իսկ 29-ը՝ միջին մասնագիտական կրթություն: 



	8. ՀՀ ֆինանսների նախարարություն
	20.09.2024

	
	N 01/34/19097-2024

	1. Ուսումնասիրելով Ձեր 05.09.2024թ. N ՆՄ/ԱՀ-1-1/27816-2024 գրությամբ ներկայացված «ՀՀ կառավարության 2014 թ.-ի հուլիսի 3-ի N 737-Ն և ՀՀ կառավարության 2014 թ.-ի հոկտեմբերի 30-ի N 1183-Ն որոշումներում փոփոխություններ կատարելու մասին» ՀՀ կառավարության որոշման նախագիծը (այսուհետ՝ Նախագիծ)՝ հայտնում ենք, որ մեր իրավասությունների շրջանակում առարկություն չունենք:
	Ընդունվել է ի գիտություն:

	2. Միաժամանակ առաջարկում ենք Նախագծով նշված իրավական ակտերից բացի փոփոխություն կատարել նաև ՀՀ կառավարության 28.07.2022թ.-ի «Անձի ֆունկցիոնալության գնահատման չափորոշիչները և գործիքները հաստատելու մասին» N 1177-Ն որոշման 8-րդ կետի մեջ. «միջավայրային գործոնները գնահատող մասնագետները» բառերը փոխարինել «սոցիալական սատարողները» բառով:
	Ընդունվել է:
ՀՀ կառավարության 28.07.2022թ. «Անձի ֆունկցիոնալության գնահատման չափորոշիչները և գործիքները հաստատելու մասին» N 1177-Ն որոշման մեջ համապատասխան փոփոխությունը ևս ներառվել է նախագծում:




